
Begéinen, lauschteren, discernéieren - synodal énnerwee

Léif Bridder a Schwésteren am Glawen,

Mir sti matten an der di6zesaner Phas vun der Synod 2021-2023. Zréck vu menger Ad limina-
Visitt zu Roum proposéieren ech lech um Ufank vun der Faaschtenziit e gemeinsame Wee
op Ouschteren hin ze goen, an dat am Geescht vun der Synodalitéit. Wat domat gemengt
ass, huet eise Poopst Francois mat einfache Wierder an der Priedegt an der Eréffnungsmass
vun der Synod zu Roum, den 10. Oktober 2021, esou erklaert: Eng Synod ofzehale bedeit,
op deem selwechte Wee ze goen, zesummen énnerwee ze sinn.

Weéi gesiit dee Wee konkreet aus? Kucke mir dofir op den Har Jesus selwer, dee jo ,de Wee,
d’'Wourecht an d’Liewen” (Joh 14,6) ass. Mam Poopst Francois wélle mir eis op déi drai Verbe
vum synodale Wee konzentréieren: begéinen, lauschteren, discernéieren.

Begéinen

Mat de Lockerunge vun de sanitire Mesuren ass et méi liicht ginn, fir sech nees ze begéinen.
Bei alle Virsiichtsmoossnamen, déi émmer nach ubruecht sinn, wéi Masken droen an
Distanzen anhalen, begéine mir eis erém méi an der Famill, op der Aarbechtsplaz an an der
Fraizait. Mir liewe weider mam Coronavirus, wéi och mam Virus vun der Angscht a vum
Decouragement. Loosse mir eist Liewen awer net némmen dovu bestémmen.

Och an der Kierch ass nees méi Begéinung méiglech. D’Synod ass an deem Sénn eng Chance,
fir eis nei zesummen ze fannen an eis erfueren ze loossen, datt mir um gemeinsame Wee mat
Jesus Christus sinn. Domat schléisse mir un de Motto ,zesumme Kierch sinn“ vum
Bistumsjubildum 150 Joer Dibzees Létzebuerg am Joer 2020 un. Villes ass an deene
vergaangenen zwee Joer vu Pandemie leie bliwwen, munches ass méiglecherweis
ofgestuerwen. Eng Partie vun eise Matchréschte waerten och de Wee an eis Verainer a
Gottesdéngschter aus verschiddene Grénn leider kaum méi zréckfannen. Dat soll eis awer
net dovunner ofhalen, fir dem Opruff vum Poopst Francois nozekommen an an eiser Di6zees,
wéi an allen Diozeesen op der Welt, e synodale Prozess ze woen. Et schéngt mir haut méi
weéi jee wichteg ze sinn, sech ze begéinen, openeen ze lauschteren an am Hellege Geescht
ze discernéiere wat fir Schrétt mir gemeinsam goe sollen, fir datt eis Kierch méi lieweg gétt.

Den Har Jesus selwer ass immens ville Ménsche begéint. Sief et dem raiche Mann, dee freet
,Wat muss ech maachen, fir dat éiwegt Liewen ze kréien?“, oder dem blanne Bartimaus, dee
freet, datt hie ka gesinn, wéi villen anere Fraen a Manner, déi him mat hire Froen an hirem
Leed um Wee begéint sinn.



Seng Begéinung mat den Emmausjliinger awer ass eng vun deene schéinsten am Evangelium.
Um Owend vum Ouschterdag sinn déi zwee Jinger déck enttduscht vu Jerusalem
fortgaangen. Si hate gehofft, datt de Jesus, deen esou vill Grousses gewierkt hat, och dee
wier, deen Israel erléise géif. Matten an hirem desillusionnéierte Gespréich ,ass de Jesus
selwer op si duerkomm an ass mat hinne virugaangen“ (Lk 24,15). Dat soll och eis
encouragéieren zesummen ze kommen a mateneen iwwer alles ze schwatzen, wat eis an der
Kierch beweegt: esouwuel dat manner Schéint an Enttduschent wéi dat Schéint an
Hoffnungsvollt, eis negativ Erfarungen an oder mat der Kierch, wéi eis gutt Erliefnesser, eis
Roserei iwwer dést oder dat, awer och eis Dankbarkeet - jo, alles dierf zur Sprooch kommen.
Da si mir a gudder Gesellschaft, well de Jesus ass och da bei eis a geet mat eis virun, esou
wéi mat den Emmausjiinger. Als Aerzbéschof vu Létzebuerg faerten ech net, fir all Stémmen
ze lauschteren: déi eng méi aus der Métt vun der Kierch, déi aner vun hirer Peripherie oder
och doriwwer eraus.

Lauschteren

Déi téscheménschlech Kommunikatioun ass net émmer einfach. Deen ee seet eppes, awer
deen anere versteet eppes anescht. Mir kénnen hei vu Spezialisten aus der Kommunikatioun
léieren, wéi an eise Versammlungen a Begéinunge besser openee lauschteren.

De Kommunikatiounspsycholog Friedemann Schultz von Thun seet, datt all Message véier
Saiten huet: d’'Sachebene, den Appell, d'Bezéiungsebene an d’Selbstoffenbarung. Fir datt den
Empfanger richteg héiert, wat de Sender vun der Botschaft seet, muss ee sech dése véier
Saite bewosst sinn, wéi wann ee mat véier Ouere lauschtere géif. Dobai kénnt dann och nach
déi non-verbal Kierpersprooch, also wéi ech eppes soen.

Um Wee no Emmaus huet de Jesus fir t'éischt emol gutt nogelauschtert. De Kleopas huet
him et lafe gelooss an hir Erliefnesser an hir gebrachen Hoffnungen erzielt. ,Die Sache Jesu“
war, ménschlech gesinn, mat sengem Dout um Krédiz gescheitert. Eréischt duerno huet de
Jesus geschwat an hinnen alles, ugefaange mat dem Moses a mat alle Prophéiten, an en neit
Liicht eragestallt, an d’Liicht vum Herrgott sengem Heelsplang fir d'Ménschheet.

,Bleif bei eis, wéll et gétt esou lues Owend, den Dag geet op en Enn.”
De Jesus ass hirer Opfuerderung nokomm. Hien huet net némmen d’Sachebene
consideréiert, datt et scho spéit am Dag war, mee virun allem huet hien hiren Appell gehéiert,

hien soll si dach wannechgelift net eleng loossen.

Déi drétt Sait vun der Ausso ass wuel déi, datt déi zwee Pilger am gaange sinn, eng Bezéiung
vu Vertrauen zum Jesus opzebauen. Hire Wonsch ass et, déi weider ze verdéiwen.

A schliisslech enthalt hir Ausso och e Message iwwer si selwer, ndmlech datt net némmen
den Dag zu Enn geet, mee och si selwer um Enn sinn, wa si eleng gelooss ginn.

WEéi si du bei Désch waren an hien den Herrgott gelueft, d’'Brout gebrach an hinnen et ginn
huet, du sinn hinnen d’An opgaangen a si hunn hien erkannt.



Discernéieren

Dat drétt Verb vum synodale Wee setzen d’Jiinger ém, nodeems de Jesus net méi siichtbar
an hirer Métt war. Si kucken zréck, erénnere sech a soen een zum aneren: ,Huet net eist
Haerz gebrannt, wéi hien énnerwee mat eis geschwat huet?” An hir Decisioun ass séier
gefaasst: si mussen émkéieren an hannescht op Jerusalem goen, zréck an d’Gemeinschaft
vun den Apostelen, fir hinnen vun hirer Erfarung mam Operstanenen ze erzielen. ,Déi
selwecht Stonn nach hu si sech op de Wee gemaach.”

Léif Bridder a Schwésteren, dést ass d'Gronddemarche vun eisem synodale Prozess haut, zu
dar ech lech haerzlech invitéieren an encouragéieren:

An der Begéinung énnerteneen a mat Jesus Christus an eiser Métt, openee lauschteren;

op eise gemeinsame Wee zréckkucken, fir ze entdecken, wou eist Haerz gebrannt huet, wou
mir vum Hellege Geescht am Haerz beréiert goufen;

a schliisslech zesummen discernéieren, wat de nachste Schrétt ass, dee mir ze maachen hunn,
fir datt eis Kierch eng gutt Zukunft huet.

Fir datt eis dat hei zu Létzebuerg an an der Weltkierch mat déser Synod geléngt, wéll ech
mat deem Gebiet zum Hellege Geescht schléissen, dat de Poopst Francois um Ufank vum
synodale Prozess proposéiert huet:

Komm, Heiliger Geist,

der du neue Sprachen erweckst und Worte des Lebens auf die Lippen legst,
bewahre uns davor, eine museale Kirche zu werden,

die schén, aber stumm ist,

die viel Vergangenheit, aber wenig Zukunft besitzt.

Komm unter uns,

auf dass wir uns in der synodalen Erfahrung nicht von Ernlichterung liberwiiltigen lassen, die
Prophetie nicht verwdssern,

nicht darin enden, alles auf unfruchtbare Diskussionen zu reduzieren.

Komm, Heiliger Geist der Liebe,

Offne unsere Herzen fiir das Héren.

Komm, Geist der Heiligkeit,

erneuere das heilige und gldubige Volk Gottes.
Komm, Schépfer Geist,

erneure das Angesicht der Erde.

Amen.

Létzebuerg, um Fest Kathedra Petri, den 22. Februar 2022

